
«Հանրագրերի մասին» օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ կատարված առաջարկությունների
	հ/հ
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1. 
	ՀՀ աշխատանքի և սոցիալական հարցերի նախարարություն
23.07.2020թ․
թիվ ԶԲ//46272-2020 գրություն
	Առաջարկություններ և դիտողություններ չկան:
	

	

	2. 
	ՀՀ արտակարգ իրավիճակների նախարարություն 27.07.2020թ․
թիվ 01/01.1/4605-2020 գրություն
	Առաջարկություններ և դիտողություններ չկան:
	
	

	3. 
	ՀՀ բարձր տեխնոլոգիական արդյունաբերության նախարարություն
24.07.2020թ․
թիվ 01/10/3984-2020 գրություն
	Առաջարկություններ և դիտողություններ չկան:

	
	

	4. 
	ՀՀ կրթության, գիտության, մշակույթի և սպորտի նախարարություն 23.07.2020թ․
թիվ 01/10/18901-20 գրություն
	Առաջարկություններ և դիտողություններ չկան:
	
	

	5. 
	ՀՀ առողջապահության նախարարություն 23.07.2020թ․
թիվ ԱԹ/11.1/16775-2020 գրություն
	1. 1-ին հոդվածի 4-րդ մասով առաջարկվող 5-րդ կետում անհատական և կոլեկտիվ հանրագիր բառերը փոխարինել անհատական կամ կոլեկտիվ հանրագիր բառերով` իրավական ակտի ճիշտ մեկնաբանության նկատառումներից ելնելով,
2. 4-րդ հոդվածի 2-րդ մասով առաջարկվող 3.1 կետում ավելացնել էլեկտրոնային գրանցամատյանի ձևի հաստատման վերաբերյալ կարգավորում,
3. 5-րդ հոդվածում 5-րդ, 6-րդ և 7-րդ կետերն առաջարկվում է միավորել և շարադրել մեկ կետի ներքո: Սույն առաջարկը վերաբերում է նաև նախագծի 8-րդ հոդվածի 3-րդ և 4-րդ մասերին:
	1. Ընդունվել է
2. Չի ընդունվել
3. Չի ընդունվել
	1. Նախագծում կատարվել են համապատասխան փոփոխություններ:
2. Նախագծի 4-րդ հոդվածի 2-րդ մասով առաջարկվող 3.1-րդ կետով նախատեսվում է ՀՀ կառավարության որոշմամբ սահմանել հանրագիրը էլեկտրոնային գրանցամատյանում գրանցելու առանձնահատկությունները, որոնք ուղղված են լինելու էլեկտրոնային գրանցամատյանում գրանցման ենթակա տեղեկությունների և գրանցման կարգի կարգավորմանը:
3. Նախագծի 5-րդ հոդվածի 5-րդ և 6-րդ կետերով առաջարկվող 5.1-րդ և 5.2-րդ կետերով սահմանված հանրագրի բովանդակության մեջ ներառվող տեղեկությունները նախատեսված են տարբեր դեպքերի՝ Էլեկտրոնային հարթակում կոլեկտիվ հանրագիր ներկայացնելու և Էլեկտրոնային հարթակում կոլեկտիվ հանրագրին միանալու համար: Իսկ նախագծի նույն հոդվածի 7-րդ կետով առաջարկվող 5.3-րդ կետով նախատեսվում է հանրագրի բովանդակության մեջ պարտադիր նշել այն ոլորտը, որին վերաբերում է հանրագիրը: Հետևաբար, նշված կետերի միավորման անհրաժեշտությունը բացակայում է:
Նախագծի 8-րդ հոդվածի 3-րդ և 4-րդ մասերով սահմանվում են հանրագրի քննարկումը մերժելու տարբեր հիմքեր: Ուստի, դրանց նախատեսումը մեկ կետով աննպատակահարմար է:

	6. 
	ՀՀ ֆինանսների նախարարություն 27.07.2020թ․
թիվ 01/11-4/11169-2020 գրություն
	Նախագծով առաջարկվում է ուժը կորցրած ճանաչել «Հանրագրերի մասին» ՀՀ օրենքի (այսուհետ՝ Օրենք) 1-ին հոդվածի 1-ին մասի 6-րդ կետը և 12-րդ հոդվածը, որոնցով սահմանված են «հրապարակային հանրագիր» հասկացությունը և հրապարակային հանրագրերը ներկայացնելու և քննարկելու առանձնահատկությունները։
Պայմանավորված վերոնշյալ առաջարկությամբ՝ առաջարկում ենք ուժը կորցրած ճանաչել նաև Օրենքի 16-րդ հոդվածի 3-րդ մասը։
	Ընդունվել է մասնակի

	Օրենքի 16-րդ հոդվածում և Նախագծում կատարվել են փոփոխություններ:


	7. 
	ՀՀ պաշտպանության նախարարություն 27.07.2020թ․
թիվ ՊՆ/510/2333-2020 գրություն
	Նախագծի համաձայն՝ հանրագիր ներկայացրած անձը (անձինք) իրավունք ունի նաև պահանջել չհրապարակելու հանրագիրը, սակայն թե նախագծում, և թե նախագծի ընդունման հիմնավորման տեղեկանքում չեն ներկայացվել այն պատճառները և պայմանները, որոնք հաշվի առնելով` հանրագիրը ենթակա չէ հրապարակման:
	Գտնում ենք, որ նման կարգավորումը լրացուցիչ հիմնավորման կարիք ունի, քանի որ եթե օրենքի 1-ին հոդվածի 1-ին մասի 1-ին կետի համաձայն հանրագիրը տրվել է որպես հանրային նշանակություն ունեցող հարցերով գրություն կամ համապատասխան գործունեության բարելավման կամ հարցերի կարգավորման կամ իրավահարաբերությունների կատարելագործման առաջարկություն, ապա այն սկզբունքորեն պետք է հրապարակային ու հանրության համար մատչելի լինի, իսկ եթե տրվել է որպես թերությունների մասին հաղորդում, ապա դրա քննարկման արդյունքներով հաղորդումն իրականությանը չհամապատասխանելու դեպքում հանրությունը պետք է տեղեկացված լինի այդ անհամապատասխանության և այն ներկայացրած անձի (անձանց) վերաբերյալ:	
	Չի ընդունվել
	 Նախագծով սահմանված հանրագիրը չհրապարակելու պահանջը հանրագիր ներկայացրած անձի (անձանց) հայեցողությամբ իրացվող իրավունք է: Հետևաբար, նշված իրավունքի համար որևէ պատճառի կամ պայմանի նախանշումը նպատակահարմար չէ:

	8. 
	ՀՀ տարածքային կառավարման և ենթակառուցվածքների նախարարություն 28.07.2020թ․
թիվ ՍՊ/21.1/21201-2020 գրություն
	Առաջարկություններ և դիտողություններ չկան:
	
	

	9. 
	ՀՀ ԿԱ Միջուկային անվտանգության կարգավորման կոմիտե 21.07.2020թ․
թիվ 01/610/464-2020 գրություն
	Առաջարկություններ և դիտողություններ չկան:
	
	

	10. 
	Ազգային անվտանգության ծառայություն
24.07.2020թ․
թիվ 3/784 գրություն
	1. 1-ին հոդվածի նախաբանից «Հայաստանի Հանրապետության» բառերը հանել՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի իրավակարգավորումը:
2. Նույն հոդվածի 3-րդ մասում «4.1-ին կետ» արտահայտությունը փոխարինել «նոր՝ 4.1 կետով» արտահայտությամբ՝ համապատասխան փոփոխություններ կատարելով նաև Նախագծի ամբողջ տեքստում:
3. Նույն հոդվածի 4-րդ մասում «ներկայացվող» բառը փոխարինել «ներկայացված» բառով, «Հայաստանի Հանրապետության» բառերը և «համապատասխան» բառից հետո «և» շաղկապը հանել, իսկ «անհատական» բառից հետո «և» շաղկապը փոխարինել «կամ» շաղկապով:
4. 3-րդ հոդվածի 1-ին մասում «ՀՀ» հապավումը փոխարինել «Հայաստանի Հանրապետության» բառերով` համապատասխան փոփոխություններ կատարելով նաև Նախագծի ամբողջ տեքստում, իսկ «և» շաղկապը փոխարինել «կամ» շաղկապով: Նույն հոդվածի 2-րդ մասի կապակցությամբ անհրաժեշտ է նկատի ունենալ, որ «Հանրագրերի մասին» օրենքի 1-ին հոդվածի 1-ին մասի 1-ին կետում օգտագործվում է «առաջարկություն» բառը:
5. 4-րդ հոդվածի 1-ին մասում «միջոցով» բառը փոխարինել «եղանակով» բառով: Սույն հոդվածի և 10-րդ հոդվածի 2-րդ մասում «հարթակի միջոցով» բառերը փոխարինել «հարթակում» բառով:
6. 5-րդ հոդվածի 3-րդ մասում «կետում» բառը փոխարինել «կետից» բառով, «ինչպես նաև» բառերը՝ «իսկ» շաղկապով: Նույն հոդվածի 5-րդ մասում «անուն» բառը փոխարինել «անունը» բառով:
7.  7-րդ հոդվածով «Հանրագրերի մասին» օրենքի նոր խմբագրությամբ շարադրվող 8-րդ հոդվածի 3-րդ մասում «ներկայացնող» բառը փոխարինել «ներկայացրած» բառով, իսկ «մյուս հարցով» բառերը «մնացած մասով» բառերով: Նույն հոդվածի 4-րդ մասում «հարցով» բառից հետո ավելացնել «կամ մասով» բառերը:
8. 8-րդ հոդվածի 3-րդ մասում «հիմքով» բառը փոխարինել «հիմքերով» բառով, իսկ «սահմանված ժամկետում հայտնաբերված թերությունները չեն շտկվել» արտահայտությունը՝ «այն կրկին ներկայացվել է՝ առանց սահմանված պահանջներին համապատասխանեցնելու» արտահայտությամբ:
9. 10-րդ հոդվածի 1-ին մասում «հրապարակման օրվան հաջորդող օրը» արտահայտությունը փոխարինել «հրապարակմանը հաջորդող օրվանից» արտահայտությամբ՝ հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 1-ին մասի իրավակարգավորումը: Նույն հոդվածի 2-րդ մասում «օրենքի ուժի» բառերը «օրենքն ուժի» բառերով:
10. Միաժամանակ, հաշվի առնելով Նախագծի 1-ին հոդվածի 5-րդ մասը և 9-րդ հոդվածը՝ նպատակահարմար է ուժը կորցրած ճանաչել նաև «Հանրագրերի մասին» օրենքի 16-րդ հոդվածի 3-րդ մասը:
	1. Ընդունվել է
2. Ընդունվել է 
3. Ընդունվել է մասնակի
4. Ընդունվել է մասնակի
5. Ընդունվել է
6. Ընդունվել է
7. Ընդունվել է
8. Ընդունվել է մասնակի
9. Ընդունվել է
10. Ընդունվել է մասնակի

	1. Նախագծում կատարվել են համապատասխան փոփոխություններ:
2. Նախագծում կատարվել են համապատասխան փոփոխություններ:
3. Նախագծում կատարվել են համապատասխան փոփոխություններ:
4. Նախագծում կատարվել են համապատասխան փոփոխություններ:
Նախագծի 3-րդ հոդվածի 2-րդ մասի առնչությամբ պետք է նշել, որ հանրագիրը իրենից ներկայացնում էառաջարկություն կամ հաղորդում կամ գրություն, որն իր մեջ պարունակում է հանրագրի բովանդակությանը ներկայացված պահանջվող տեղեկությունները: Իսկ  հանրագրի բովանդակության մեջ ներառվում է հանրագիր ներկայացրած անձի առաջարկը՝ համաձայն «Հանրագրերի մասին» օրենքի 6-րդ հոդվածի 1-ին մասի 7-րդ կետի: Իսկ պետական և տեղական ինքնակառավարման մարմիններն ու պաշտոնատար անձինք լիազորված են միջոցներ ձեռնարկելու ոչ թե առաջարկության (հանրագրի), այլ հանրագրում նշված առաջարկի կատարման ուղղությամբ:
5. Նախագծում կատարվել են համապատասխան փոփոխություններ:
6. Նախագծում կատարվել են համապատասխան փոփոխություններ:
7. Նախագծում կատարվել են համապատասխան փոփոխություններ:
8. Նախագծի 8-րդ հոդվածի 3-րդ մասի ձևակերպումը համապատասխանեցվել է օրենքի 8-րդ հոդվածի 1-ին մասին:
9. Նախագծում կատարվել են համապատասխան փոփոխություններ:
10.  Օրենքի 16-րդ հոդվածում և Նախագծում կատարվել են փոփոխություններ:

	11. 
	ՀՀ ոստիկանություն
24.07.2020թ․
թիվ 1/21/30480-20 գություն
	Առաջարկություններ և դիտողություններ չկան:
	
	

	12. 
	Պետական եկամուտների կոմիտե 27․07.2020թ․
թիվ 01/3-4/48191-2020 գրություն
	1. Առաջարկում ենք նախագծի 1-ին հոդվածի 3-րդ մասով կատարվող լրացմամբ «անհատական կամ կոլեկտիվ» բառերը փոխարինել «անհատական և (կամ) կոլեկտիվ» բառերով։ Նույն հոդվածի 4-րդ մասով կատարվող լրացմամբ «անհատական և կոլեկտիվ» բառերը փոխարինել «անհատական և (կամ) կոլեկտիվ» բառերով,
2. նախագծի 5-րդ հոդվածով առաջարկվում է «կապի միջոցի վերաբերյալ տվյալներ» բառերը փոխարինել «էլեկտրոնային փոստի հասցեն» բառերով, սակայն կարգավորումներ տրված չեն էլեկտրոնային փոստի հասցեի բացակայության մասով,
3.	նախագծի 5-րդ հոդվածի 6-րդ մասում առաջարկում ենք «աջակիցների» բառից հետո լրացնել «ֆիզիկական անձի դեպքում` հանրագիրը ներկայացնող ֆիզիկական անձի անունը, ազգանունը, իսկ իրավաբանական անձի դեպքում` իրավաբանական անձի անվանումը» բառերը,
4.	առաջարկում ենք հստակեցնել, թե որոնք են նախագծի 8-րդ հոդվածի 1-ին մասում նշված՝ օրենքով նախատեսված դեպքերը,
5.	նախագծով հստակեցված չեն «գլխավոր նախաձեռնող» և «հանրագրի աջակիցներ» հասկացությունները, իսկ գործող օրենքի համախատասխան հոդվածը, որը սահմանում է «գլխավոր նախաձեռնող» և «հանրագրի աջակիցներ» հասկացությունները, նախագծի 9-րդ հոդվածի համաձայն ուժը կորցրած է ճանաչվում,
6.	նախագծով անհրաժեշտ է հստակեցնել, թե էլեկտրոնային հարթակի միջոցով կոլեկտիվ հանրագիր ներկայացնելու դեպքում հանրագրին միացած բոլոր անձանց ստորագրությունը պարտադիր է, թե ոչ։
7. Միաժամանակ, առաջարկում ենք նախագծով կատարել փոփոխություններ օրենքի հետևյալ հոդվածներում՝ օրենքի 6-րդ հոդվածի վերնագիրը շարադրել հետևյալ խմբագրությամբ՝
«Հոդված 6. Հանրագրին ներկայացվող պահանջները»,
8. օրենքի 8-րդ հոդվածի 1-ին մասի «հանրագրի բովանդակությանը» բառերը փոխարինել «հանրագրին» բառով,
9. օրենքի 9-րդ հոդվածի 1-ին մասի 1-ին կետում «հանրագիր» բառից հետո ավելացնել «մեկ տարվա ընթացքում» բառերը։
	1. Ընդունվել է մասնակի
2. Չի ընդունվել
3. Չի ընդունվել
4. Չի ընդունվել
5. Չի ընդունվել
6. Չի ընդունվել
7. Ընդունվել է 
8. Ընդունվել է 
9. Չի ընդունվել

	1.  Նախագծում 1-ին հոդվածի 3-րդ և 4-րդ մասերով կատարվող լրացումները ձևակերպվել են հետևյալ կերպ՝ «անհատական կամ կոլեկտիվ»:
2. Նախատեսվող կարգավորումներով էլեկտրոնային փոստի հասցեն  ենթակա է պարտադիր նշման և թղթային եղանակով և էլեկտրոնային հարթակում ներկայացվող հանրագրի բովանդակության մեջ, որի միջոցով կապահովվի կապը հանրագիր ներկայացրած անձի հետ, կծանուցվի հանրագրի վերաբերյալ կայացված որոշումները, կուղարկվի հանրագրի պատասխանը և այլն: Այնուամենայնիվ, էլեկտրոնային փոստի հասցեի պարտադիր նշման պահանջը չի բացառում կապի այլ միջոցների վերաբերյալ տեղեկությունների ներկայացումը: Մասնավորապես, թղթային եղանակով նրկայացվող հանրագրում այն ներկայացնող անձը կարող է նշել, օրինակ՝ հեռախոսահամարը: Ի ապահովումն նշած կարգավորման՝ Էլեկտրոնային հարթակում նախատեսված է լինելու «էլեկտրոնային փոստի հասցե»-ն որպես պարտադիր լրացման դաշտ: Սակայն նախատեսվում է Էլեկտրոնային հարթակում ապահովել նաև հեռախոսահամարը լրացնելու ոչ պարտադիր դաշտ:
3. Նախագծի ձևակերպումներից հստակ երևում է, որ էլեկտրոնային հարթակում ներկայացված կոլեկտիվ հանրագրին միանալու դեպքում նշվում է հանրագրի աջակիցների անունը, ազգանունը՝ վերջիններիս ֆիզիկական անձ և անվանումը՝ իրավաբանական անձ լինելու դեպքում:
4. «Հյուպատոսական ծառայության մասին» ՀՀ օրենքի 22-րդ հոդվածի համաձայն՝ հյուպատոսական հիմնարկի ղեկավարը պարտավոր է Հայաստանի Հանրապետության քաղաքացիներից և իրավաբանական անձանցից, ինչպես նաև օտարերկրյա քաղաքացիներից ընդունել ինչպես գրավոր, այնպես էլ բանավոր դիմումներ, օրենքով սահմանված կարգով ընդունել և քննարկել ներկայացված հանրագրերը: Մեջբերված հոդվածի մենկաբանությունից պարզ է դառնում, որ օտարերկրյա քաղաքացիների կողմից հյուպտոսական հիմնարկի ղեկավարին ներկայացված հանրագրերը այն բացառություններն են, որոնց դեպքում բացակայում է հանրագիրը օտար լեզվով ներկայացված լինելու դեպքում վերադարձնելու կամ մերժելու հիմքերը:
5. Հիմք ընդունելով  նախագծի 4-րդ հոդվածի 2-րդ մասը՝ էլեկտրոնային հարթակում հանրագիր ներկայացնելու առանձնահատկությունները, այդ թվում՝ «գլխավոր նախաձեռնող» և «հանրագրի աջակիցներ» հակացությունները կսահմանվեն ՀՀ կառավարության որոշմամբ:
6. Էլեկտրոնային հարթակի միջոցով կոլեկտիվ հանրագիր ներկայացնելու դեպքում հանրագրին աջակիցների միանալու կարգը կսահմանվի ՀՀ կառավարության որոշմամբ՝ հաշվի առնելով էլեկտրոնային հարթակի տեխնիկական հնարավորությունները:
7. Նախագծում կատարվել են համապատասխան փոփոխություններ:
8. Նախագծում կատարվել են համապատասխան փոփոխություններ:
9. Նախագծի 1-ին հոդվածի 2-րդ մասով նախատեսվում է հստակեցնել «Կրկնակի հանրագիր» հասկացությունը՝ ներառելով «մեկ տարվա ընթացքում» բառերը: Հետևաբար, առաջարկվող փոփոխության կատարման դեպքում «Հանրագրերի մասին» օրենքի 9-րդ հոդվածի 1-ին մասի 1-ին կետում կրկնություն կառաջանա:

	13. 
	Բարձրագույն դատական խորհուրդ
31.07.2020թ․
թիվ Ե-5204 գրություն
	Առաջարկություններ և դիտողություններ չկան:
	
	

	14. 
	Գլխավոր դատախազություն 29.07.2020թ․
թիվ 04/20/17831-2020 գրություն 

	Առաջարկություններ և դիտողություններ չկան:
	
	

	15. 
	Վիճակագրական կոմիտե
20.07.2020թ․
թիվ Ե/1112-20 գրություն 
	Առաջարկություններ և դիտողություններ չկան:
	
	

	16. 
	Կադաստրի կոմիտե
27.07.2020թ․
թիվ ՍԹ/4170-2020 գրություն
	Առաջարկություններ և դիտողություններ չկան:
	

	

	17. 
	 Առողջապահական և աշխատանքի տեսչական մարմին 28.07.2020թ․
թիվ 01/12747-20 գրություն
	Առաջարկություններ և դիտողություններ չկան:
	
	

	18. 
	Քաղաքացիական ավիացիայի կոմիտե 23.07.2020թ․
թիվ 1.1/10.2/2219-2020 գրություն
	Առաջարկություններ և դիտողություններ չկան:
	
	

	19. 
	ՀՀ քննչական կոմիտե 28.07.2020թ․
թիվ 05/22/38869-20 գրություն
	Առաջարկություններ և դիտողություններ չկան:
	
	

	20. 
	Երևանի քաղաքապետարան 27.07.2020թ․
թիվ 01/7-722272հ գրություն
	Առաջարկություններ և դիտողություններ չկան:
	
	

	21. 
	Քաղաքաշինության կոմիտե 24.07.2020թ․
թիվ 01/18.1/5686-2020 գրություն
	Առաջարկություններ և դիտողություններ չկան:
	
	

	22. 
	Հատուկ քննչական ծառայություն 28.07.2020թ․
թիվ 18-6439գ-20 գրություն
	Առաջարկություններ և դիտողություններ չկան:
	
	

	23. 
	ՀՀ արտաքին գործերի նախարարություն 23.07.2020թ․
թիվ 1111/16187-20 գրություն
	Առաջարկություններ և դիտողություններ չկան:
	
	

	24. 
	Էկոնոմիկայի նախարարություն 02.09.2020թ․
թիվ 01/10393-2020 գրություն
	1. Նախագծի 1-ին հոդվածով նախատեսվում է «Հանրագրերի մասին» ՀՀ օրենքի 1-ին հոդվածի 1-ին մասի 3-րդ կետում «միևնույն հարցով» բառերից հետո լրացնել «, իսկ էլեկտրոնային հարթակում ներկայացնելու դեպքում` հանրագիր, որին միացել են մեկ և ավելի անձինք» բառերը:
Լրացուցիչ հիմնավորման կարիք ունի, թե ինչու թղթային տարբերակով կոլեկտիվ հանրագիր կարող են ներկայացնել երկու և ավելի անձինք, իսկ էլեկտրոնային հարթակում ներկայացնելու դեպքում` մեկ և ավելի անձինք։
2. Միաժամանակ առաջարկում ենք Նախագծում նախատեսել նաև կրկնակի հանրագրին պատասխան ներկայացնելու ժամկետները։
	1. Չի ընդունվել
2. Չի ընդունվել
	1. Թղթային տարբերակով ներկայացվող կոլեկտիվ հանրագիրը պետք է ներկայացված լինի երկու կամ ավելի անձանց կողմից, հակառակ պարագայում այն կլինի ոչ թե կոլեկտիվ այլ անհատական հանրագիր: Ինչ վերաբերում է էլեկտրոնային հարթակում ներկայացվող կոլեկտիվ հանրագրին, ապա պետք է նշել, որ հարթակը հնարավորություն է տալիս հանրագիր ներկայացնող անձին նշելու հանրագիրը անհատական է, թե՝ ոչ: Եթե էլեկտրոնային հարթակում անձը ներկայացնում է կոլեկտիվ հանրագիր, ապա հարթակը հնարավորություն է տալիս միանալու դրան, որով էլ պայմանավորված է նման ձևակերպումը:
2. «Հանրագրերի մասին» օրենքի 9-րդ հոդվածի 1-ին մասի 1-ին կետի համաձայն՝ կրկնակի հանրագիրը հանդիսանում է հանրագրի քննարկումը մերժելու հիմք, որի դեպքում իրավասու մարմինը կամ պաշտոնատար անձը հանրագիրը մերժելու մասին որոշում է կայացնում հանրագիրն ստանալուց հետո` հինգ աշխատանքային օրվա ընթացքում՝ հանրագիրը, կից փաստաթղթերը և որոշումն ուղարկելով հանրագիրը ներկայացրած անձին:

	25. 
	Շրջակա միջավայրի նախարարություն 27.07.2020թ․
թիվ 1/04.7/8323-2020 գրություն
	«Հանրագրերի մասին» Հայաստանի Հանրապետության օրենքում փոփոխություններ և լրացումներ կատարելու մասին»  օրենքի նախագծի 7-րդ հոդվածով նոր խմբագրությամբ շարադրվող «Հանրագրերի մասին» օրենքի 8-րդ հոդվածի 1-ին մասը  «հանրագիրը ներկայացրած անձին» բառերից հետո լրացնել «ստանալուց հետո» բառերով:
	 Ընդունվել է
	 Նախագծում կատարվել են համապատասխան փոփոխություններ:


	26. 
	Մարդու իրավունքների պաշտպան
27.07.2020թ․
թիվ 01/13.7/3465-20 գրություն

	1.	««Հանրագրերի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագիծը  նոր կարգավորումներ է նախատեսում հանրագրերի միասնական էլեկտրոնային հարթակի և այդ հարթակի միջոցով ներկայացվող հանրագրերի վերաբերյալ: Նախագծի 4-րդ հոդվածով նախատեսվում է «Հանրագրերի մասին» ՀՀ օրենքի 5-րդ հոդվածը լրացնել նոր 3.1-րդ մասով, որի համաձայն՝ հանրագիրը էլեկտրոնային գրանցամատյանում գրանցելու, էլեկտրոնային հարթակում հրապարակելու, քննարկելու, որոշումների վերաբերյալ ծանուցելու, պատասխանն ուղարկելու, հրապարակելու և էլեկտրոնային հարթակի միջոցով հանրագիրը ներկայացնելու առանձնահատկությունները սահմանվում են ՀՀ կառավարության որոշմամբ:
Միաժամանակ, Նախագծի 9-րդ հոդվածով նախատեսվում է ուժը կորցրած ճանաչել «Հանրագրերի մասին» ՀՀ օրենքի 12-րդ հոդվածը, որը վերաբերում է հրապարակային հանրագրերը ներկայացնելու և քննարկելու առանձնահատկություններին: Նշված հոդվածի 7-րդ մասի համաձայն՝ անձինք հրապարակային հանրագրին կարող են միանալ հանրագիրն էլեկտրոնային միասնական հարթակում հրապարակվելուց հետո 30-օրյա ժամկետում:
Մինչդեռ, Նախագիծը չի կարգավորում այն հարցը, թե էլեկտրոնային հարթակում կոլեկտիվ հանրագրի հրապարակումից հետո անձինք ինչ ժամանակահատվածում կարող են դրան միանալ: Նկատենք նաև, որ այս հարցը չի նախատեսվում կարգավորել նաև ՀՀ կառավարության համապատասխան որոշմամբ: Ուստի, անհրաժեշտ է նախագծային լուծումներում անդրադառնալ նշված խնդրին:   
2.	Նախագծի 8-րդ հոդվածով նախատեսվում է «Հանրագրերի մասին» ՀՀ օրենքի 9-րդ հոդվածի 1-ին մասի 4-րդ կետում «ընթացակարգ» բառից հետո հանել «, կամ» բառը: Միաժամանակ, ուժը կորցրած է ճանաչվում նույն հոդվածի 1-ին մասի 5-րդ կետը, ավելացվում են նոր՝ 6-րդ և 7-րդ կետերը:
Օրենքի 9-րդ հոդվածը վերաբերում է հանրագրի քննարկումը մերժելուն, իսկ հոդվածի 1-ին մասով սահմանված են պետական և տեղական ինքնակառավարման մարմինների և պաշտոնատար անձանց կողմից հանրագրի քննարկումն ամբողջությամբ կամ մասամբ մերժելու դեպքերը (հիմքերը):
Հաշվի առնելով, որ օրենքի 9-րդ հոդվածը ձևակերպված է այն տրամաբանությամբ, որ հանրագրի քննարկումն ամբողջությամբ կամ մասամբ մերժման հիմքերից յուրաքանչյուրը պետք է դիտարկվի որպես ինքնուրույն պայման՝ առաջարկում ենք Նախագծով լրացվող 6-րդ կետում «շտկվել» բառից հետո ավելացնել «, կամ» բառը:
	1. Ընդունվել է
2. Ընդունվել է

	1. Նախագծում կատարվել են համապատասխան փոփոխություններ:
2. Նախագծում կատարվել են համապատասխան փոփոխություններ:


	27. 
	Կրթության տեսչական մարմին
21.07.2020թ․
թիվ 01/02/607-2020 գրություն
	Առաջարկություններ և դիտողություններ չկան:
	
	

	28. 
	Շուկայի վերահսկողության տեսչական մարմին 21.07.2020թ․
թիվ 01//818-2020 գրություն
	Առաջարկություններ և դիտողություններ չկան:
	
	

	29. 
	Սննդամթերքի անվտանգության տեսչական մարմին
23.07.2020թ․
թիվ 01/15.2/4561-20 գրություն
	Առաջարկություններ և դիտողություններ չկան:
	
	

	30. 
	Քաղաքաշինության, տեխնիկական և հրդեհային անվտանգության տեսչական մարմին 23.07.2020թ․ թիվ
ՔՏՄ/06․1․1/8471-20 գրություն
	1. Նախագծի վերնագրում և 1-ին հոդվածում «Հայաստանի Հանրապետության» բառերը առաջարկում ենք հանել՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասը։
2. Նախագծի 1-ին հոդվածի 3-րդ մասի, 2-րդ հոդվածի, 5-րդ հոդվածի 1-ին, 5-րդ, 6-րդ և 7-րդ մասերի, 8-րդ հոդվածի 3-րդ և 4-րդ մասերի «հետևյալ բովանդակությամբ» բառերը առաջարկում ենք փոխարինել «նոր» բառով, իսկ 4-րդ հոդվածի 2-րդ մասի «հետևյալ բովանդակությամբ» բառերը առաջարկում ենք հանել՝ հիմք ընդունելով «Նորմատիվ իրավական ակտերի մասին» օրենքի 33-րդ հոդվածի 3-րդ մասը։
3. Նախագծի 1-ին հոդվածի 3-րդ մասի «4.1-ին կետ» բառերը առաջարկում ենք փոխարինել «4.1-րդ կետով» բառերով, 2-րդ հոդվածի «5.1-ին կետ» բառերը փոխարինել «5.1-րդ կետով» բառերով, 4-րդ հոդվածի 2-րդ մասի «3.1-ին մաս» բառերը փոխարինել «3.1-րդ մասով», 5-րդ հոդվածի 1-ին մասի «1-ին մասում» բառերը փոխարինել «1-ին մասը» բառերով, իսկ «1.1-ին կետ» բառերը փոխարինել «1.1-րդ կետով» բառերով, նույն հոդվածի 5-րդ, 6-րդ և 7-րդ մասերի «5.1-ին կետ», «5.2-ին կետ», «5.3-ին կետ» բառերը փոխարինել համապատասխանաբար «5.1-րդ կետով», «5.2-րդ կետով», «5.3-րդ կետով» բառերով, 8-րդ հոդվածի 3-րդ և 4-րդ մասերի «կետ» բառերը փոխարինել «կետով» բառերով։
4. Նախագծի 1-ին հոդվածի 1-ին մասով առաջարկվում է «Հանրագրերի մասին» օրենքի (այսուհետ՝ Օրենք) 1-ին հոդվածի 1-ին մասը լրացնել նոր 4.1 կետով, որով տրվում է «էլեկտրոնային հարթակ» հասկացության բացատրությունը, սակայն նշված հասկացությունը առաջին անգամ օգտագործվում է Նախագծի 1-ին հոդվածի 1-ին մասում՝ ուստի հիմք ընդունելով «Նորմատիվ իրավական ակտերի մասին» օրենքի 21-րդ հոդվածի   4-րդ մասը, առաջարկում ենք Նախագծի 1-ին հոդվածի կետերը ձևակերպել այնպես, որ սկզբից տրվի «էլեկտրոնային հարթակ» հասկացության բացատրությունը, դրանից հետո նոր միայն տրված հասկացությունը օգտագործել Նախագծի այլ հատվածներում։
5. Նախագծի 5-րդ հոդվածի 9-րդ մասում «հավատող» բառը առաջարկում ենք փոխարինել «հավաստող» բառով։
6. Նախագծի 9-րդ հոդվածի «ճանաչել ուժը կորցրած» բառերը առաջարկում ենք փոխարինել «ուժը կորցրած ճանաչել»։
7. Նախագծի 10-րդ հոդվածի «հրապարակման օրվան հաջորդող օրը» բառերը առաջարկում ենք փոխարինել «հրապարակմանը հաջորդող օրվանից» բառերով՝ հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 1-ին մասը։
8. Նախագծով առաջարկում ենք փոփոխություն կատարել նաև Օրենքի 16-րդ հոդվածի 3-րդ մասում՝ հիմք ընդունելով Նախագծով առաջարկվող փոփոխությունների և լրացումների բնույթը։
	1. Ընդունվել է
2. Ընդունվել է
3. Ընդունվել է
4. Ընդունվել է մասնակի
5. Ընդունվել է
6. Ընդունվել է
7. Ընդունվել է
8. Ընդունվել է

	1. Նախագծում կատարվել են համապատասխան փոփոխություններ:
2. Նախագծում կատարվել են համապատասխան փոփոխություններ:
3. Նախագծում կատարվել են համապատասխան փոփոխություններ:
4. Նախագծի 1-ին հոդվածի 3-րդ մասում, որով տրվում է «էլեկտրոնային հարթակ» հասկացության բացատրությունը, օգտագործվում է նաև «անհատական հանրագիր» և «կոլեկտիվ հանրագիր» հասկացությունները, որոնց բացատրությունները համապատասխանաբար տրված են «Հանրագրերի մասին» օրենքի 1-ին հոդվածի 1-ին մասի 2-րդ և 3-րդ կետերով: Հետևաբար, Նախագծի հոդվածի տեղի փոփոխությամբ խնդիրը չի լուծվում:
5. Նախագծում կատարվել են համապատասխան փոփոխություններ:
6. Նախագծում կատարվել են համապատասխան փոփոխություններ:
7. Նախագծում կատարվել են համապատասխան փոփոխություններ:
8. Նախագծում կատարվել են համապատասխան փոփոխություններ:



	31. 
	Բնապահպանության և ընդերքի տեսչական մարմին 23.07.2020թ․ թիվ
01/111․1/2540-20 գրություն
	Առաջարկություններ և դիտողություններ չկան:
	
	

	32. 
	Պետական վերահսկողական ծառայություն
27.07.2020թ․ թիվ
Ե/1061-20 գրություն
	1. Նախագծի 5–րդ հոդվածի 2-րդ, 3-րդ և 4-րդ ենթակետերի վերաբերյալ առաջարկվում է «Էլեկտրոնային փոստի հասցեն» բառերին ավելացնել «հեռախոսահամարը» բառը։
2. «Հանրագրերի մասին» ՀՀ օրենքի 5-րդ հոդվածի 4-րդ մասի համաձայն՝ «հանրագիրը ներկայացվում է հայերեն, բացառությամբ օրենքով նախատեսված դեպքերի, իսկ նախագծի 7-րդ հոդվածով սահմանվում է, որ «Եթե հանրագիրը չի համապատասխանում սույն օրենքի 6-րդ հոդվածով հանրագրի բովանդակությանը ներկայացվող պահանջներին կամ հանրագիրը ներկայացվել է օտար լեզվով, բացառությամբ օրենքով նախատեսված դեպքերի, ապա ստանալու օրվան հաջորդող հինգ աշխատանքային օրվա ընթացքում հանրագիրը վերադարձվում է հանրագիրը ներկայացրած անձին՝ հինգ աշխատանքային օրվա ընթացքում հանրագրում շտկումներ իրականացնելու նպատակով: Նշված ժամկետում հանրագիրը սահմանված պահանջներին չհամապատասխանեցնելու և կրկին ներկայացնելու դեպքում հանրագիրը ենթակա է մերժման»: Հաշվի առնելով վերոգրյալը՝ առաջարկվում է մանրամասնել, թե որ դեպքերում է օրենքը նախատեսում հանրագիրը ներկայացնել օտար լեզվով:  
3. Միաժամանակ առաջարկվում է ուժը կորցրած ճանաչել օրենքի 16-րդ հոդվածի 3-րդ մասը, քանի որ նախագծի 1-ին հոդվածի 5-րդ կետով ուժը կորցրած է ճանաչվում «Հանրագրերի մասին» ՀՀ օրենքի 1-ին հոդվածի 1-ին մասի 6-րդ կետը, որով սահմանվում է «հրապարակային հանրագիր» հասկացությունը, սակայն օրենքի 16-րդ հոդվածի 3-րդ մասում ուժը կորցրած չի ճանաչվել «Հրապարակային հանրագրի պատասխանը պետական կամ տեղական ինքնակառավարման մարմինը կամ պաշտոնատար անձը հրապարակում է էլեկտրոնային միասնական հարթակում» դրույթը:
	1. Չի ընդունվել
2. Չի ընդունվել
3. Ընդունվել է
	1. Նախատեսվող կարգավորումներով էլեկտրոնային փոստի հասցեն  ենթակա է պարտադիր նշման և թղթային եղանակով և էլեկտրոնային հարթակում ներկայացվող հանրագրի բովանդակության մեջ, որի միջոցով կապահովվի կապը հանրագիր ներկայացրած անձի հետ, կծանուցվի հանրագրի վերաբերյալ կայացված որոշումները, կուղարկվի հանրագրի պատասխանը և այլն: Այնուամենայնիվ, էլեկտրոնային փոստի հասցեի պարտադիր նշման պահանջը չի բացառում կապի այլ միջոցների վերաբերյալ տեղեկությունների ներկայացումը: Մասնավորապես, թղթային եղանակով նրկայացվող հանրագրում այն ներկայացնող անձը կարող է նշել, օրինակ՝ հեռախոսահամարը: Ի ապահովումն նշած կարգավորման՝ Էլեկտրոնային հարթակում նախատեսված է լինելու «էլեկտրոնային փոստի հասցե»-ն որպես պարտադիր լրացման դաշտ: Սակայն նախատեսվում է Էլեկտրոնային հարթակում ապահովել նաև հեռախոսահամարը լրացնելու ոչ պարտադիր դաշտ: 
2. «Հյուպատոսական ծառայության մասին» ՀՀ օրենքի 22-րդ հոդվածի համաձայն՝ հյուպատոսական հիմնարկի ղեկավարը պարտավոր է Հայաստանի Հանրապետության քաղաքացիներից և իրավաբանական անձանցից, ինչպես նաև օտարերկրյա քաղաքացիներից ընդունել ինչպես գրավոր, այնպես էլ բանավոր դիմումներ, օրենքով սահմանված կարգով ընդունել և քննարկել ներկայացված հանրագրերը: Մեջբերված հոդվածի մենկաբանությունից պարզ է դառնում, որ օտարերկրյա քաղաքացիների կողմից հյուպտոսական հիմնարկի ղեկավարին ներկայացված հանրագրերը այն բացառություններն են, որոնց դեպքում բացակայում է հանրագիրը օտար լեզվով ներկայացված լինելու դեպքում վերադարձնելու կամ մերժելու հիմքերը:
3. Նախագծում կատարվել են համապատասխան փոփոխություններ:



	33. 
	Փոխվարչապետ Տիգրան Ավինյանի գրասենյակ
12.10.2020թ․ թիվ
04/03.20/45761-2020 գրություն
	1. Առաջին հոդվածի 5-րդ կետը առաջարկում ենք ձևակերպել հետևյալ բովանդակությամբ.
«5) Էլեկտրոնային հարթակում ներկայացվող հանրագիր՝  Էլեկտրոնային հարթակում ներկայացված անհատական և կոլեկտիվ հանրագիր, որի ներկայացման կարգը սահմանվում է ՀՀ կառավարության որոշմամբ:»:
2. Նախագծով առաջին հոդվածի 6-րդ կետը ուժը կորցրած է ճանաչվել, մինչ դեռ հրապարակային հանրագրի հասկացությունը անհրաժեշտ է ամրագրել օրենքով՝ հետևյալ կերպ.
«հրապարակային հանրագիր՝ Թղթային կամ Էլեկտրոնային հարթակում ներկայացված անհատական կամ կոլեկտիվ հանրագիր, որը սույն օրենքով և ՀՀ կառավարության որոշմամբ սահմանված կարգով հրապարակվել է Էլեկտրոնային հարթակում, եթե հրապարակման վերաբերյալ առկա չէ հանրագիրը ներկայացնող անձի (անձանց) կողմից չհրապարակման մասին նշում:»:
3. Նախագծով առաջարկվում է հոդված 4-ի 1-ին կետի 3)-րդ մասում ուղղություն բառից հետո ավելացնել «ուղղությամբ և արդյունքները հրապարակել Էլեկտրոնային հարթակում.» բառերը:
4. Հաշվի առնելով, որ Նախագծով ցանկացած տեսակի հանրագիր պետք է լինի հրապարակային, անհրաժեշտ է ներկայացնել գրավոր եղանակով կամ էլեկտրոնային ձևով դիմումատուի կողմից հանրագրի չհրապարակման մասին նշումը: Ուստի առաջարկվում է Հոդվածի 5-ի 10-րդ կետում անձը բառից հետո ավելացնել «գրավոր կամ Էլեկտրոնային հարթակի միջոցով» բառերը, իսկ 13-րդ կետը շարադրել նոր խմբագրությամբ.
 «13.Հանրագիրը հետ վերցնելու կամ կոլեկտիվ հանրագրից հրաժարվելու մասին դիմումը ներկայացվում է թղթային եղանակով կամ Էլեկտրոնային հարթակի միջոցով:»: 
5. Առաջարկվում է հանրագրի գրանցման և հրապարակման կարգը թողնել ամրագրված օրենքով և շարադրել հետևյալ նոր խմբագրությամբ.
«Հոդված 7. Հանրագրի գրանցումը և հրապարակումը
1. Հանրագիրը ստանալու օրը հանրագիրը ենթակա է գրանցման պետական և տեղական ինքնակառավարման մարմինների կողմից վարվող հանրագրերի էլեկտրոնային  գրանցամատյանում: Գրանցամատյանում նշվում են հանրագրի անվանումը, ներկայացնող անձի կոնտակտային տվյալները, հանրագիրը ներկայացնելու ամսաթիվը, հանրագիր ներկայացրած անձի անունը, կոլեկտիվ հանրագրի դեպքում` որպես պատասխանատու նշված անձի տվյալները:
2. Անանուն հանրագիրը, ինչպես նաև այն հանրագիրը, որում նշված չէ հետադարձ կապի վերաբերյալ որևէ տեղեկություն, ենթակա չեն գրանցման և քննարկման:
3. Հանրագիրը ոչ ուշ, քան ստանալուն հաջորդող հինգ աշխատանքային օրվա ընթացքում ենթակա է հրապարակման  Էլեկտրոնային հարթակում , եթե  հանրագիր ներկայացված անձը (անձինք) առարկություն չեն ներկայացրել այն հրապարակելու վերաբերյալ:»: 
	1. Ընդունվել է մասնակի
2. Չի ընդունվել
3. Ընդունվել է
4. Ընդունվել է 
5. Ընդունվել է մասնակի

	1. Նախագծում կատարվել են համապատասխան փոփոխություններ:
2. Նախագծի կարգավորումների ընդունման պարագայում օրենքում առկա չի լինելու «հրապարակային հանրագիր» հասկացությունը տարընկալումներից խուսափելու նպատակով: Նախագծից բխում է, որ հանրագիրը ենթակա է հրապարակման բացառությամբ այն դեպքերի, երբ հանրագիր ներկայացնող անձը հանրագիր ներկայացնելիս նշում է կատարել այն չհրապարակելու վերաբերյալ՝ իրացնելով նախագծով նախատեսված իր իրավունքը:
3. Նախագծում կատարվել են համապատասխան փոփոխություններ:
4. Նախագծում կատարվել են համապատասխան փոփոխություններ:
5. Հաշվի առնելով այն հանգամանքը, որ «կոնտակտային տվյալներ» հակացությունը բավականին լայն է և որ գրանցամատյանում ներկայացվող տվյալները կարող են հստակեցվել գրանցամատյանի բովանդակության առկայության դեպքում՝ նպատակահարմար է գրանցամատյանում գրանցվող տվյալները սահմանել ոչ թե օրենքով, այլ ՀՀ կառավարության որոշմամբ, որով ներկայացվելու են էլեկտրոնային  գրանցամատյանի բովանդակության, վարման կարգի և էլեկտրոնային գրանցամատյանում գրանցելու առնձնահատկությունները:




